Skýrsla foreldraráðs Flensborgarskólans 2009.
Í lögum sem samþykkt voru af forseta Íslands 12. júní 2008 segir:


“Við hvern framhaldsskóla skal starfa foreldraráð.  Skólameistari boðar til stofnfundar þess.  Hlutverk foreldraráðs er að styðja vð skólastarfið, huga að hagsmunamálum nemenda og í samstarfi við skólann efla samstarf foreldra og forráðamanna ólögráða nemenda við skólann.  Félagsmenn geta verið foreldrar nemenda við skólann.  Kjósa skal stjórn ráðsins á aðalfundi þess.  Foreldraráð tilnefnir einn áheyrnarfulltrúa í skólanefnd.  Foreldraráð setur sér starfsreglur.”
Stofnfundur Foreldraráðs Flensborgarskólans var haldinn í Flensborgarskólanum miðvikudaginn 1. október 2008 kl. 16:30. Lögð voru fram drög að lögum fyrir foreldraráðið og undirbúningsnefnd tók til starfa. 
Foreldraráðið hefur fyrst og fremst tilgang varðandi ólögráða nemendur en það hindrar ekki þátttöku foreldra lögráða nemenda í starfi foreldraráðsins.

Markmið foreldraráðs Flensborgarskólans eru að: 

· Efla samstarf milli foreldra og skólans um málefni sem varða velferð, menntun og þroska nemenda. 

· Vera samráðs- og samstarfsvettvangur foreldra og forráðamanna og veita stjórn skólans og starfsliði aðhald. 

· Gæta að hagsmunamálum nemenda skólans. 

· Efla samráð og samstarf milli foreldra og við foreldra. 

· Vera bakhjarl skólans og stuðla að bættum hag hans. 

· Miðla upplýsingum um skólastarf við Flensborgaskólann til foreldra og forráðamanna unglinga sem þar stunda nám. 

Til fyrsta aðalfundar var boðað þriðjudaginn 4. nóvember sama ár, á þeim fundi gáfu Steinar Stephensen, Stella Kristjánsdóttir og Guðrún Guðmundsdóttir  kost á sér í  stjórn foreldraráðs og fengu þau samþykki fundarmanna.  Endurskoðendur voru kosnir Hrafnhildur Þórðardóttir og Svavar Svavarsson.
Eftir kynningu á hlutverki foreldraráðs og aðalfundarstörfum mætti Guðmundur Guðmundsson þjálfari karlalandsliðsins í handbolta og flutti fyrirlesturinn “ Að ná árangri, leiðin að silfrinu”.  Gerður var góður rómur að fyrirlestri Guðmundar.

Fulltrúar hafa ekki fundað reglulega undanfarið ár enda ekki komin hefð fyrir starfi foreldraráðs við skólann og má segja að fæðingarhríðir hafi staðið yfir allt árið og vonumst við til að hægt sé að segja að nú sé barnið fætt og að framundan sé fyrsta alvöru starfsár foreldraráðs Flensborgarskólans.  Fulltrúar hafa átt gott samstarf við skólastjórnendur og aðra starfsmenn  og er kominn góður grunnur að samstarfi þessara aðila.  Foreldraráð hefur átt áheyrnarfulltrúa í skólanefnd skólans, fundir skólanefndar eru að jafnaði einu sinni í mánuði.  
Engir reikningar liggja fyrir til endurskoðunar þar sem ekki hefur verið stofnaður reikningur í nafni foreldraráðs, sótt hefur verið um kennitölu og verður í framhaldinu farið að sækja eftir styrkjum.

Núverandi fulltrúar gefa allir kost á sér til áframhaldandi starfa en eins og fram kemur í fundarboði þá er óskað eftir lagabreytingu á 5. grein í lögum foreldraráðs Flensborgarskólans um að stjórnarmenn skuli vera sex og kosnir til tveggja ára í senn. 

